
UIT DIE KAJUIT 
Kan u glo dat hierdie die laaste nuusbrief vir die jaar is!  Die tyd vlieg behoorlik. 
Gedurende die jaar is verskeie nuwe inisiatiewe geïmplementeer wat ons glo 
‘n verskil in ons skool en die leerders se ontwikkeling gaan maak.  Ek maak 
graag van die geleentheid gebruik om almal, wat op die een of ander wyse by 
die skool betrokke was, te bedank vir die onbaatsugtige diens wat gelewer is.  
Eerstens, wil ek aan al die leerders dankie sê vir hul harde werk en deelname 
deur die jaar.  Sonder julle sal daar nie ‘n skool wees nie en ons as skool nie so 
goed gevaar het nie.  Ons groet ons Graad 7-leerders en wens vir elkeen van 
hulle net die beste vir hul hoërskooljare toe.  Tweedens, was die meeste ouers 
baie betrokke en het ‘n groot aandeel in die sukses van hierdie skool gehad.  
Aan die Beheerliggaam en al die ouers: baie dankie vir die ondersteuning aan 
julle kinders en die skool om sodoende seker te maak u dra by tot die 
opvoeding van die leerders en die verbetering van die skool.  Derdens wil ek 
die onderwyspersoneel bedank vir al die ure se opoffering, binne- en buite 
skoolverband, sodat ons gebalanseerde kinders kan ontwikkel.  Ook die 
administratiewe- en terreinpersoneel wat uiters belangrike werk by die skool 
verrig en sorg dat alles netjies is en vlot verloop.  Laastens bedank ek ons 
Hemelse Vader wat so getrou, elke jaar, Sy hand oor ons hou en ons skool 
seën.  Rus lekker gedurende die vakansie en mag u ‘n baie geseënde Feestyd 
saam met vriende en familie beleef.  Indien u op die pad gaan wees, ry 
versigtig en geniet die vakansie.  Ons sien reeds daarna uit om gedurende 
2026 saam met elkeen te werk tot voordeel van ons kinders.  Seën vir almal. 
Dr. André Smith 
 

BELANGRIKE INLIGTING EN UITSLAE
 

1. Rapporte – 10 Desember 
Rapporte sal op Woensdag, 10 Desember tussen 07:30 en 09:00 beskikbaar wees 
in die skoolsaal.  Die skoolkantoor sal ook net tot 09:30 oop wees.  Onafgehaalde 
rapporte sal volgende jaar by die kantoor beskikbaar wees.   
 

2. Totsiens aan personeellede wat ons verlaat 
Die volgende personeel verlaat ons aan die einde van die jaar: 

• Me. Esmé du Toit tree uit 

• Mnr. Junior Olivier het ‘n pos by Lighthouse Academy aanvaar 
Baie dankie vir u insette by die skool en in ons leerders se lewens.  Mag u 
toekomsplanne voorspoedig wees. 
 
3. Skool heropen op Woensdag, 14 Januarie 2026 
Die skool open op Woensdag, 14 Januarie 2026 vir alle leerders om 07:30.  Die 
kantoor sal reeds op Maandag, 12 Januarie, vir administratiewe en finansiële 
navrae, oop wees. 

Geseënde Kersfees 

aan al ons leerders, 

ouers en personeel. 

 

2026 SKOOLKWARTALE 

1ste: 14 Januarie – 27 Maart 

2de: 8 April – 26 Junie 

3de: 21 Julie – 23 September 

4de: 6 Oktober – 9 Desember  
100% Parkies 

NB! 



4.  Personeelverjaardae  
Baie geluk aan die volgende personeel wat gedurende die vakansie verjaar:  

• 11 Desember – Eben Conradie 

• 15 Desember – Leonine Kleyn 

• 17 Desember – Anica Joubert 

• 19 Desember – Carina Fourie 

• 23 Desember – Marna Engelbrecht 

• 23 Desember – Junior Olivier  

• 31 Desember – Flippie Schutte  

• 3 Januarie – Melissa Ascencao 

• 5 Januarie – Marguerite van Rensburg 

• 10 Januarie – Hermien Kadé 
Alle seën vir die nuwe lewensjaar!  

 
5. Ouer-/onderwyserbraai 
Neem asb. kennis van die ouer/onderwyserbraai-geleentheid wat op Donderdag, 15 
Januarie 2026 om 18:00 op die skool se sportvelde plaasvind.  Dit sal in die vorm van 
‘n bring-en-braai wees waar die skool die braaivure voorsien en ouers hul eie vleis, 
bykosse, drinkgoed, eetgerei, stoele, ensovoorts saambring.  Dit is ‘n informele 
geleentheid waartydens ons sommer lekker gaan saamkuier en mekaar leer ken so 
aan die begin van die jaar.  Dagboek nou al die datum! 
 
6. Skooltye vir 2026 
Let asb. op die skooltye vir 2026.   Skooltye is as volg: 

• Graad RRR, RR en R: 07:30 – 12:15 

• Graad 1:   07:30 – 13:00   

• Graad 2 en 3:  07:30 – 13:30 (Vrydae – 13:00) 

• Graad 4-7:  07:30 – 14:00 (Vrydae 13:15) 
 
7. Nuwe skoolsweetpak 
Let asb. daarop dat leerders vanaf Januarie 2026 ‘n nuwe skoolsweetpakbaadjie en 
-broek kan aanskaf.  Die voorbeelde is reeds op die skool se sosiale media platforms 
geadverteer.  Dit sal by die verskaffers beskikbaar wees.  Die ou sweetpak sal steeds 
gedra mag word gedurende 2026, maar ons versoek ouers om so spoedig moontlik 
die nuwe sweetpak aan te skaf vir sportgeleenthede en om die baadjie saam met 
die skoolklere te dra. 
 
8. Afhandeling van 2025 skoolfonds 
Daar is nog enkele ouers wat hul skoolfonds vir 2025 moet afhandel.  ‘n Ernstige 
beroep word op u gedoen om dit so spoedig moontlik te doen.  U sal besef dat ons 
skool talle uitgawes het wat noodsaaklik is vir die suksesvolle bedryf van die skool 
tot aan die einde van die jaar. 
 
9. Skoolfonds vir 2026 
Skoolfonds vir 2026 is as volg vasgestel: 

• Graad 1 – 7: R14 400 per jaar 

• Graad R: R14 800 per jaar 

• Graad RR: 16 000 per jaar 

• Graad RRR: R19 500 per jaar 
Ouers wat hul skoolfonds vooruit betaal teen einde Februarie ontvang 5% korting 
op die totale skoolfondsrekening.  Navrae: Anneke Harmse by die finansiële kantoor. 

 

Kontak ons: 
Kaapweg 49 Mosselbaai 

Posbus 96, Mosselbaai, 6500  

Tel: 044 691 1020/1              

Epos: navrae@lspark.co.za 

www.laerskoolpark.co.za 

NUWE BANKBESONDERHEDE 
Naam: Laerskool Park 

Bank: Standard Bank 

Rekeningnommer: 060822643 

Tipe rekening: Business Current 

Account 

Takkode: 051001 (George) 

Verwysing: Familiekode 

 

 

 

NB! 

EERSTE WEEK VAN 2026 SE 

PROGRAM 
 

Ma, 12 Jan: Skole open vir personeel 

                   Skoolkantoor open 

Di, 13Jan:   Leierinhuldiging 

Wo, 14 Jan: Skole open vir leerders 

Do, 15Jan:  Atletiekoefeninge begin 

                  Ouer/Onderwyserbraai (18:00) 

Vr, 16Jan:  Leerderraadkamp  

                  Tennis: Eden-proewe 

Sa, 17 Jan: Leerderraadkamp 

                  Tennis: Eden-proewe 

                  Rugby: SWD o/13 Ontwikkeling 

 

 

                  

 

 

 

NB: Nuwe bankbesonderhede 

 

 

NB! 





 



 

 

  



  

 

  



  


